Addasiad GJenkins

	OEDRAN: Cynradd

	THEMA: Pobl o’r Beibl: Joshua
Roedd Joshua yn arweinydd da. Roedd yn arwain trwy esiampl.

	BWRIAD:

	I ddarganfod pa nodweddion mewn arweinwyr sy’n ennyn parch ac yn ysbrydoli eraill.

	PARATOI:

	· Beibl ar agor i lyfr Joshua (HD) / Beibl Lliw y Teulu, tud.49-56; Y Beibl i Blant, tud. 91-100

	CYFLWYNIAD:

	Heddiw rydym am edrych ar arwr Beiblaidd. Joshua oedd ei enw. Roedd yn byw tua 3,000 o flynyddoedd yn ôl. Mae’ na lyfr cyfan yn y Beibl o’r enw Joshua (dangoswch y Beibl) sy’n llawn o hanesion diddorol.


Mae Joshua yn enwog am fod yn filwr da. Arweiniodd ei filwyr mewn ymosodiad enwog yn erbyn Jericho. 

· Gwnaeth Joshua gynlluniau gofalus, gyrrodd ysbiwyr i mewn i Jericho i ddarganfod beth oedd yn digwydd tu mewn i waliau’r ddinas. 

· Am chwe diwrnod fe gerddodd y bobl o amgylch waliau dinas Jericho. Roeddent yn cerdded mewn tawelwch. Roedd pobl Jericho yn edrych yn syn ar yr hyn oedd yn digwydd. 
· Ar y seithfed diwrnod dywedodd Joshua wrth ei filwyr am wneud cymaint o sŵn a phosibl. Roeddent yn chwythu eu hutgyrn a gweiddi yn uchel. Oherwydd bod Joshua wedi bod yn ufudd i Dduw, trefnodd Duw bod waliau Jericho yn disgyn, a rhedodd Joshua a’i filwyr i mewn i’r ddinas. 

	
DATBLYGIAD:

	Dim ond un hanes byr am Joshua ydy hwn. Fe wnaeth Joshua lawer o bethau eraill yn ei fywyd. Mae’r llyfr yn dangos ei fod yn filwr da ac yn arweinydd arbennig. Cafodd fyw yn hen iawn, tua 110 oed. Mae’n cael ei gofio fel un o arweinwyr gorau pobl Israel. 

Sut ddyn oedd Joshua? Beth oedd yn ei wneud yn ddyn mor arbennig? Pam bod pobl yn fodlon ei ddilyn?  Mae ‘na lawer o gliwiau yn llyfr Joshua i ateb ein cwestiynau. 

 'Cyngor Joshua am sut i fod yn arweinydd da.’

Trystio Duw (Ymddiried yn Nuw).
· Am flynyddoedd roedd Joshua yn helpu Moses yn ffyddlon a dysgodd i drystio Duw ym mhopeth. 
Dilyn gorchmynion Duw.
· Dewiswyd Joshua i ddilyn Moses fel arweinydd pobl Israel am ei fod pob amser yn ufudd i orchmynion Duw. Roedd yn arweinydd da am ei fod yn ufudd i Dduw.
Gosod esiampl dda.
· Roedd Joshua yn deall nad oedd modd mynnu fod pobl yn dilyn gorchmynion Duw. Felly, roedd yn byw bob dydd yn ôl yr hyn roedd yn credu ac yn arwain trwy osod esiampl dda.
Annog pobl i gydweithio.
· Doedd pobl ddim yn cytuno â Joshua trwy’r amser. Ond, fe oedd Joshua yn annog pobl i gydweithio er mwyn i’r bobl i gyd gael lle diogel i fyw.

	DIWEDDGLO:

	Arweinydd:   

Be ydych chi’n feddwl o gyngor Joshua? Os ‘na rywbeth arall mae arweinydd da ei angen?
Efallai trafod rhai o’r atebion os oes cynigion.

	
GWEDDI: Ein Tad, diolch i ti am bobl sy’n arwain drwy esiampl. Diolch am hanes Joshua, am ei ffydd ac am ei ddewrder. Diolch bod ei gyngor doeth ar gael i ni heddiw, er mwyn i ni allu dysgu cydweithredu a chydweithio. Helpa ni i fod yn debyg i Joshua, yn bobl sy’n credu ynot ti ac yn ufudd i dy orchmynion. Amen

	
	CÂN/EMYN: Unrhyw gân addas.

	
	SYNIADAU  YCHWANEGOL:

	Pa nodweddion mae plant yn disgwyl gweld mewn arweinydd da? Mewn prifathro/prifathrawes? Mewn capten tîm rygbi/ pêl-rwyd? Cymharwch eu syniadau gyda’r rhestr am Joshua.

Roedd yr Israeliaid yn cario Arch y Cyfamod gyda hwy fel arwydd o bresenoldeb Duw. Chwiliwch am luniau o’r arch a disgrifiadau ohono. (Ceir ddisgrifiad manwl yn Exodus 25). Am luniau ewch i www.bibleplaces.com/tabernaclemore.htm <http://www.bibleplaces.com/tabernaclemore.htm>

Mae ‘na gysylltiad rhwng Joshua ac Iesu. Maent yn rhannu’r un enw - yn Hebraeg mae Joshua yn golygu, ‘Mae Duw yn achub’. ‘Iesu’ yw’r enw pan gyfieithir i Aramaeg.

